
Concello de Moaña

EXAME TITORES/AS
PROGRAMA INTEGRADO DE EMPREGO
2025-2026

1. De acordo coa Orde do 16 de xullo de 2025 reguladora das subvencións para a posta en
práctica de programas integrados de emprego de Galicia 2025, poderán ser entidades
beneficiarias dun programa integrado, os concellos que teñan unha media de paro rexistrado no
ano 2024

a) Superior a 400 persoas no ámbito territorial do Concello.
b) Superior a 200 persoas no ámbito territorial do Concello.
c) Superior a 200 persoas no ámbito territorial do proxecto
d) Superior a 400 persoas no ámbito territorial do proxecto.

2. De acordo co artigo 12 da Orde do 16 de xullo de 2025 reguladora das subvencións para a posta
en práctica de programas integrados de emprego de Galicia 2025, cal dos seguintes grupos de
persoas desempregadas está integrado no Grupo A de valoración de proxectos?

a) Persoas migrantes cunha autorización de residencia por arraigamento socioformativo.
b) Persoas desempregadas como consecuencia dun expediente de regulación de emprego.
c) Persoas desempregadas maiores de 52 anos.
d) Persoas inmigrantes.

3. De acordo co artigo 14 da Orde do 16 de xullo de 2025 reguladora das subvencións para a posta
en práctica de programas integrados de emprego de Galicia 2025, o importe máximo que se
poderá imputar ao programa en concepto de custo de persoal será…

a) O 30 % do importe da subvención concedida, sen que ao mesmo tempo poida exceder do 50%
do importe finalmente xustificado e comprobado

b) O 50 % do importe da subvención concedida, sen que ao mesmo tempo poida exceder do 60%
do importe finalmente xustificado e comprobado

c) O 60 % do importe da subvención concedida, sen que ao mesmo tempo poida exceder do 70%
do importe finalmente xustificado e comprobado

d) O 60 % do importe da subvención concedida, sen que ao mesmo tempo poida exceder do 80%
do importe finalmente xustificado e comprobado

4. De acordo co artigo 14 da  Orde do 16 de xullo de 2025 reguladora das subvencións para a
posta en práctica de programas integrados de emprego de Galicia 2025, as persoas participantes
terán dereito a percibir unha bolsa consistente en

a) 5 euros por día de asistencia, presencial, ás accións do programa
b) 7 euros por día de asistencia, presencial, ás accións do programa
c) 10 euros por día de asistencia, presencial, ás accións do programa
d) 10 euros por día de asistencia, presencial ou telemática, ás accións do programa

5. De acordo coa Orde do 16 de xullo de 2025 reguladora das subvencións para a posta en
práctica de programas integrados de emprego de Galicia 2025, o total de horas de formación que
se lles deberá ofrecer ás persoas que formen parte do programa deberá ser, como mínimo…

a) 250 horas de formación de calquera especialidade do catálogo SEPE vinculada a certificados de
profesionalidade.

b) 200 horas de formación específica en calquera acción de fomento do emprego para a mellora da
ocupabilidade e a inserción laboral.

c) 200 horas de formación de calquera especialidade do catálogo SEPE non vinculada a
certificados de profesionalidade.

d) 175 horas de formación de calquera especialidade do catálogo SEPE non vinculada a
certificados de profesionalidade.

6. Na subcontratación da formación dun programa integrado de emprego, o contrato deberá
subscribirse por escrito e deberá contar con autorización previa do órgano concedente da
subvención…

a) Cando exceda o 20 % do importe da subvención e este importe sexa superior a 60.000 euros
b) Cando exceda o 20 % do importe da subvención e este importe sexa superior a 30.000 euros
c) Cando exceda o 10 % do importe da subvención e este importe sexa superior a 15.000 euros
d) Cando exceda o 15 % do importe da subvención e este importe sexa superior a 30.000 euros

7. No caso de centros inscritos no Rexistro de Centros e Entidades de Formación para o Emprego,
beneficiarios dun programa integrado, o inicio das accións formativas que se impartan neste debe
comunicarse a través de Rexel, como mínimo…

a) Cunha antelación de 5 días hábiles
b) Cunha antelación de 7 días hábiles
c) Cunha antelación de 10 días hábiles
d) Cunha antelación de 15 días hábiles

8. No marco da formación subvencionable con cargo a un programa integrado para o emprego, a
modalidade de teleformación poderá supor, como máximo,

a) Un 40% do cómputo global de formación impartida en cada programa.
b) Un 30% do cómputo global de formación impartida en cada programa.
c) Un 60% do cómputo da formación transversal impartida en cada programa.
d) Un 40 % da formación do Catálogo de especialidades do SEPE en cada programa.

9. Segundo as táboas de especialidades de inserción publicadas na web da Consellería de
Emprego, para a solicitude e funcionamento dos programas integrados 2025_2026 a ocupación
denominada “introdución á automoción” pertence a unha...

a) Especialidade de inserción de nivel baixo.
b) Especialidade de inserción de nivel medio
c) Especialidade de inserción de nivel alto
d) Esta ocupación non figura nas táboas de especialidades.

10. Segundo as táboas de especialidades publicadas na web da Consellería de Emprego, para a
solicitude e funcionamento dos programas integrados 2025_2026  ¿Cal das seguintes familias
profesionais NON é unha especialidade ou sector estratéxico?

a) Informática e comunicacións
b) Administración e xestión
c) Madeira, moble e cortiza
d) Servizos socioculturais e á comunidade.

11. Respecto da formación do catálogo de especialidades do SEPE 2025/26, ao remate do
programa integrado, a entidade promotora debe remitir, por correo electrónico, un ANEXO
FINAL DE FORMACIÓN DE CATÁLOGO, coa formación efectivamente realizada...

a) ao Servizo de Promoción de Competencias para o Emprego
b) ao Rexistro de Centros e Entidades de formación para o emprego
c) ao Servizo de Formación e Cualificación para o Emprego
d) ao Servizo de promoción da formación e a educación.

12. Nas accións formativas do Catálogo de Especialidades do SEPE que se impartan dentro dos
programas integrados, débese incluír obrigatoriamente un módulo formativo sobre "Igualdade de
oportunidades entre mulleres e homes e sobre corresponsabilidade familiar e doméstica" coa
seguinte duración:

a) Cursos de duración menor ou igual a 50 horas: 10 horas
b)  Cursos de duración superior a 50 horas: 10 horas
c) Cursos de duración menor ou igual a 50 horas: 4 horas
d) Cursos de duración superior a 50 horas: 5 horas

13. A comunicación do inicio das accións do programa integrado debe ir acompañada pola
seguinte documentación:

a) Anexo IV, copia dos contrato/s do persoal, cronograma das accións, relación de persoas
participantes, fichas de alta das persoas demandantes participantes.
b) Anexo III, copia dos contrato/s do persoal, cronograma das accións, relación de persoas
participantes, fichas de alta das persoas demandantes participantes.
c) Anexo IV, declaración responsable de estar ao día no cumprimento de obrigas, titularidade da
conta da entidade beneficiaria, copia dos contratos do persoal e fichas de alta das persoas
demandantes participantes
d) Certificado de inicio, copia dos contrato/s do persoal e fichas de alta das persoas demandantes
participantes.

14. As persoas participantes no programa integrado tamén poderán compatibilizar a súa
participación no programa coa realización de...

a) Accións formativas do programa de obradoiros de emprego
b) Acción formativas do sistema de formación profesional dos grados A, B e C, para persoas

traballadoras desempregadas.
c) Accións formativas da familia informática e comunicación impartidas no programa

Competencias dixitais Digcomp
d) Ningunha das respostas anteriores é correcta, xa que nos participantes en programas integrados

non poden participar noutras medidas activas de emprego.

15. Respecto da xustificación e pagamento da subvención dun programa integrado de emprego, o
Servizo de Promoción de Competencias para o Emprego, salvo declaración en contra da entidade
beneficiaria, aboará de oficio en concepto de anticipo

a) Un anticipo máximo do 25% do importe total da subvención, sempre que a cantidade non
supere o importe correspondente á anualidade 2025.

b) O 65% do importe da subvención correspondente á primeira anualidade, antes do 31 de marzo
de 2026

c) Un anticipo máximo do 35% do importe total da subvención, sempre que a cantidade non
supere o importe correspondente á anualidade 2025.

d) O 65% do importe da subvención correspondente á segunda anualidade, antes do 31 de maio de
2026.

16. Tal e como se recolle no Anexo á resolución de concesión de subvención dun programa
integrado, a subvención concedida está dividida en anualidades. Un importe de gasto realizado e
pagado na anualidade 2025 ¿Podería xustificarse correctamente na anualidade 2026?

a) Si, sempre que corresponda ao último mes da anualidade 2025 e xustificando a dificultade de
imputación nese exercicio.

b) So mediante informe xustificativo da persoa responsable económica do programa e da persoa
auditora.

c) So mediante autorización previa do Servizo de Promoción de Competencias para o Emprego
d) Non, se non se xustifica na anualidade á que corresponde perderíase o dereito ao seu

cobramento.

17. ¿En que prazo debe presentarse a liquidación final de gastos dun programa integrado para o
emprego da anualidade 2025_2026?

a) No prazo máximo de dous meses desde a finalización do programa, sen que ese prazo poida
exceder o 30 de decembro de 2026

b) No prazo máximo de dous meses desde a finalización do programa, sen que ese prazo poida
exceder o 15 de decembro de 2026

c) No prazo máximo de un mes desde a finalización do programa, sen que ese prazo poida exceder
o 30 de decembro de 2026

d) No prazo máximo de dous meses desde a finalización do programa, sen que ese prazo poida
exceder o 15 de xaneiro de 2027

18. De acordo coa Orde do 16 de xullo de 2025 reguladora das subvencións para a posta en
práctica de programas integrados de emprego de Galicia 2025, de entre a seguinte
documentación, cal non é obrigatorio incluír na xustificación final dun programa integrado de
emprego, que debe remitirse á Consellería de Emprego?

a) Memoria final do desenvolvemento do programa.
b) Certificado final do órgano competente da entidade beneficiaria dos gastos realizados
c) Informe da persoa auditora sobre a conta xustificativa
d) Copia das facturas dos gastos realizados e os correspondentes xustificantes bancarios de pago.

19. O seguro de accidentes para as persoas participantes no programa integrado de emprego, que
indemnizacións mínimas debe garantir, derivadas dun accidente no lugar onde se realicen as
accións do programa.?

a) Indemnización mínima de 30.000 euros por falecemento e mínima de 60.000 euros por
invalidez permanente

b) Indemnización mínima de 50.000 euros por falecemento e mínima de 100.000 euros por
invalidez permanente

c) Indemnización mínima de 100.000 euros por falecemento e mínima de 60.000 euros por
invalidez permanente

d) Indemnización mínima de 60.000 euros por falecemento e mínima de 100.000 euros por
invalidez permanente

20. Na xustificación final de gastos dun programa integrado, os gastos xerais, materiais e técnicos
teñen como límite…

a) O 35% da subvención total concedida para o proxecto.
b) O 40% da subvención total concedida para o proxecto.
c) O 35% do custo total final do proxecto.
d) O 40% do custo total final do proxecto.

21. Con carácter xeral, os gastos de persoal por conta propia necesarios para impartir a
formación do programa integrado, non poderán exceder de;

a) 8 euros por alumno/a por hora de formación presencial ou aula virtual ou 5 euros por alumno/a
por hora de formación a distancia ou teleformación

b) 7 euros por alumno/a por hora de formación presencial ou de formación a distancia ou
teleformación

c) 10 euros por alumno/a por hora de formación presencial ou de formación a distancia ou
teleformación

d) 10 euros por alumno/a por hora de formación presencial ou aula virtual ou 8 euros por alumno/a
por hora de formación a distancia ou teleformación

22. De acordo coas instrucións de programas integrados das últimas anualidades, ¿Poden
imputarse como gastos de formación, subvencionables dentro dun programa integrado de
emprego, os gastos de obtención do carné de conducir das persoas participantes?

a) En ningún caso, xa que non teñen a consideración de accións formativas do catálogo SEPE nin
de formacións transversal.

b) So con autorización previa do Servizo de Promoción de Competencias para o Emprego e
xustificado no informe do itinerario de inserción da persoa participante.

c) Si, ata un importe máximo de 500 euros por participante
d) Si, ata un importe máximo de 500 euros por participante e para un máximo de 20 participantes

por proxecto.

23. No proceso de selección de persoas participantes nun programa integrado, á hora de
presentar a solicitude de sondaxe de persoas candidatas ante a oficina de emprego que nos
corresponda, xunto coa solicitude deberemos adxuntar a seguinte documentación…

a) A resolución da alcaldía na que se aproba a solicitude do programa integrado e se indican os
colectivos que o compoñen en porcentaxe.

b) A autorización do Servizo de promoción de competencias para o emprego para a presentación
da solicitude de candidatos/as

c) Copia da resolución de concesión e do seu anexo.
d) Copia da resolución de concesión e das instrucións de inicio do programa.

24. Cando unha persoa desempregada sexa remitida pola oficina de Emprego que nos
corresponde cumprindo requisitos e afirmando ter interese en participar no programa ¿En que
casos poderemos rexeitala?

a) Cando o seu perfil profesional non se adecúe aos sectores cos que vai traballar o programa.
b) Cando posúa unha discapacidade que dificulte a súa inserción laboral.
c) Cando se atope nunha situación de risco social (adiccións, colectivos vulnerables…) que

dificulte a súa inserción laboral
d) En ningún caso.

25. De acordo coa Lei de contratos do sector público, os órganos de contratación difundirán o seu
perfil de contratante:

        a) Na sede do órgano de contratación e a través de Internet
b) Exclusivamente a través de Internet

        c) Exclusivamente na sede do órgano de contratación
        d) Ningunha é correcta

26. Solo poderán contratar co sector público:

a) Persoas naturais ou xurídicas, españolas
b) persoas naturais ou xurídicas, españolas ou estranxeiras
c) Persoas xurídicas, españolas ou estranxeiras
d) Persoas naturais, españolas ou estranxeiras

27. Para contratar co sector público é necesario:

a) Ter plena capacidade de obrar
b) Non estar incurso nalgunha prohibición de contratar
c) Acreditar a solvencia económica e financeira e técnica ou profesional ou encontrarse

debidamente clasificado
d) Todas son correctas

28. Respecto dos contratos co sector público, as persoas xurídicas:

a) Poderán ser adxudicatarias de calquera tipo de contratos sen limitacións
b) So poderán ser adxudicatarias de contratos cuxas prestacións estean comprendidas dentro dos
fins, obxecto ou ámbito de actividade que, a tenor dos seus estatutos ou regras fundacionais lles
sexan propios
c) Solo poderán ser adxudicatarias dos contratos de obras, de concesión de obras e de concesión de
servizos
d) Solo poderán ser adxudicatarias de contratos suxeitos a unha regulación armonizada

29. Poderán contratar co sector público as unións de empresarios que se constitúan
temporalmente ao efecto:

a) Sempre que se formalicen en escritura pública con anterioridade á adxudicación do contrato ao
seu favor

b) Sen que sexa necesaria a formalización das mesmas en escritura pública ata que se efectúe a
adxudicación do contrato ao seu favor

c) Sen que sexa necesaria a formalización das mesmas en escritura pública en ningún momento
d) Ningunha é correcta

30.  Non poderán contratar coas entidades previstas no artigo 3 da Lei de contratos do sector
público as persoas que:

a) Foran condenadas mediante sentenza firme por delitos relativos á ordenación do territorio e o
urbanismo

b) Tiveran solicitado a declaración de concurso voluntario
c) Foran declaradas insolventes en calquera procedemento
d) Todas son correctas

31. Para celebrar contratos co sector público os empresarios deberán acreditar estar en posesión
das condicións mínimas de solvencia económica e financeira e profesional ou técnica que se
determinen por:

a) O órgano de contratación
b) O sector público
c) A Lei
d) O propio empresario

32. Os requisitos mínimos de solvencia que deba reunir o empresario e a documentación requirida
para acreditar os mesmos:

a) Indicaranse no  anuncio de licitación e especificaranse no prego do contrato
b) Indicaranse no prego do contrato e especificaranse no anuncio de licitación
c) Indicaranse no acto de adxudicación e especificaranse no expediente de contratación
d) Indicaranse no expediente de contratación e especificaranse no prego do contrato

33. O prazo máximo dos contratos menores é …

a) Dun ano e pode ser obxecto de prórroga ano a ano.
b) Dun ano e pode ser obxecto de prórroga ano a ano. sempre que no sumatorio de 3 anos non

exceda de 5.000 €.
c) Ten que ser suficiente para a execución completa da prestación. Non pode exceder dun ano nin

ser obxecto de prórrogas.
d) Ningunha é correcta.

34.  É obrigatorio redactar un prego de condicións e publicar na Plataforma de Contratos do
Sector Público do Estado as convocatorias dos contratos menores:

a) Correcto
b)  Falso
c)  So si se trata de contratos de obras
d)  So si se trata de contrato menores que excedan os 50.000 euros.

35.  En que título e capítulo da Lei 3/ 2023 de emprego  se especifican os colectivos de atención
prioritaria para a política de emprego :

a) No título I, capítulo V
b) No título II, Capítulo III
c) No título III, capítulo IV
d) No título III, capítulo V

36. As Competencias defínense como o conxunto de coñecementos, procedementos e actitudes
dunha persoa para desenvolver unha profesión. Das seguintes competencias, cales podemos
considerar competencias de base:

a) Os coñecementos teóricos e técnicos necesarios para desenvolver una determinada actividade
profesional.
b)  As capacidades e habilidades necesarias para dar resposta a distintas situación laborais
c)  A xestión dos recursos necesarios para poder ter acceso a unha ocupación
d)  Todas   as respostas  anteriores son correctas

37. Na elaboración do  curriculum vitae, temos que ter en conta a súa estrutura. Cal dos seguintes
apartados pode considerarse non imprescindible ou optativo de cara a elaborar o currículo?

a) O obxectivo profesional
b) Os datos de contacto
c)  As competencias dixitais
d) Os idiomas

38. Cando redactamos  unha carta de presentación para  acompañar ao currículo,  que apartados
se recomenda NON incluír:

a)  Unha  introdución explicando o motivo polo que se envía a carta
b) A posta en valor da candidatura detallando os postos de traballo realizados, as empresas e a duración
dos contratos
c) A despedida aproveitando para solicitar unha entrevista persoal
d) Tódolos apartados anteriores deben incluírse nunha carta de presentación

39. En que título e  capítulo da  Lei de emprego 3/2023 se  recolle  especificamente a
intermediación laboral:

a) No título I, capítulo III
b) No título II, Capítulo III
c) No título III, capítulo III
d) No título III, capítulo V

40. Cal das seguintes actuacións non se inclúen dentro da intermediación laboral?

a) A posta  en contacto de ofertas de traballo con persoas que buscan un emprego, para a súa
colocación ou recolocación.
b) A prospección e captación de ofertas de traballo exclusivamente por medios automatizados.
c) A  selección para un posto de traballo de persoas que poidan  ser idóneas para o mesmo, evitando
calquera sesgo ou estereotipo de xénero, idade ou discapacidade.
d) A posta a disposición das persoas solicitantes de emprego, dos apoios  necesarios para que  as  súas
circunstancias persoais,  sociais ou familiares no sexan barreiras no proceso de intermediación laboral.

41. As axencias de colocación con ánimo de lucro, poden  realizar actividades de intermediación
en coordinación cos servizos públicos de emprego ou como entidades colaboradoras. Á marxe da
actividade concertada publicamente, deberán:

a) Financiarse  exclusivamente con  medios propios
b) Desenvolver polo menos un 75%  da súa actividade con fondos propios
c) Desenvolver polo menos un 60%  da súa actividade con fondos propios
d) Financiarse  exclusivamente con  medios públicos

42. O artigo 2, da Orde TAs/3698/2006, regula a inscrición nos servizos públicos de emprego e nas
axencias de colocación, de traballadores estranxeiros,  non comunitarios en idade laboral. ¿Que
documentos acreditativos  NON  dan dereito ao  acceso ao mercado de traballo?

a) Autorización de residencia permanente, acreditada coa tarxeta de identidade de estranxeiro ou coa
resolución pola que se conceda dita autorización
b) Documento de identidade dos refuxiados e dos familiares aos que se lle  recoñecera a extensión
familiar para residir en España
c) Documento de identidade dos apátridas,
d) Todos os documentos anteriores dan dereito de acceso ao mercado de traballo

43. Que normativa en vigor  regula as prácticas non laborais en empresas

a) Real decreto  1543/2011
b) Lei 56/2003 de Emprego
c) Decreto 1483/2012
d) Decreto 33/2009

44. Que colectivos son os destinatarios  das prácticas non laborais:

a) Persoas desempregadas con titulación universitaria, de FP ou certificados de profesionalidade de
calquera idade.
b) Persoas desempregadas  sen  titulación universitaria, de FP ou certificados de profesionalidade.
c) Persoas mozas desempregadas con titulación universitaria, de FP ou certificados de profesionalidade
b)  Persoas desempregadas de calquera idade sempre que estean inscritas como demandantes  de
emprego no Servizo Público de Emprego

45. Na lei de emprego, no artigo 12 (Estratexia Española de Apoio Activo ao Emprego) , en que
eixo se contemplan as actuacións de Información

a) Eixo 1.  Orientación
b) Eixo 2. Formación
c) Eixo 3. Oportunidades de emprego
d) Eixo 6. Emprendemento

46. Cal das seguintes actividades NON  forma parte do asesoramento para o emprego e o
emprendemento:

a) Información e orientación sobre o proceso de emprender.
b) Información e apoio sobre os procesos de comunicación das contratacións
b) Preparación para o emprendemento colectivo, para proxectos de máis dunha persoa usuaria.
c) Análise dea idea e visión de negocio, do modelo de negocio, e do plan económico e financeiro.

47. Discriminación directa no ámbito do emprego é:

a) Favorecer a un traballador sen razón válida
b) Tratar a alguén de maneira menos favorable polo seu sexo
c) Aplicar medidas de formación a todas as persoas por igual
d) Outorgar permisos de coidado a mulleres e homes por igual

48. Os principios da Unión Europa que rexen a súa actuación en materia de xénero
desenvolvéronse

a) A través de Directivas, Resolucións, Recomendacións e Programas de Acción Comunitaria para a
Igualdade de Oportunidades.

b) Sempre a través de Directivas.
c)  A través de Programas de Acción Comunitaria para a Igualdade de Oportunidades.
d) A través de recomendacións non vinculantes que complementan a lexislación obrigatoria

49.  Na Unión Europea o principio de Igualdade de Oportunidades entre mulleres e homes
intégrase dende

a) A posta en marcha de accións específicas.
b)  A incorporación da perspectiva de xénero de forma transversal en todas as políticas

(Mainstreaming).
c) Mediante avaliacións de impacto de xénero en todas as políticas comunitarias antes da súa

implementación.
d) Todas as respostas son correctas.

 50. A partir da entrada en vigor da Lei Orgánica 3/2007 do 22 de marzo, para a igualdade
efectiva de mulleres e homes e en virtude do principio de presenza ou composición equilibrada no
ámbito da participación política obrígase aos partidos políticos.

a) A presentar listas cremalleira.
b) A presentar listas con maior número de mulleres que de homes.
c) A presentar listas paritarias.
d) A garantir a representación equilibrada de mulleres e homes en cargos directivos e comités internos.

51. A Lei Orgánica 3/2007 do 22 de marzo, para a igualdade efectiva de mulleres e homes impón
que as obrigacións que nela se recollen:

a) Aplicaranse a toda persoa, física ou xurídica de nacionalidade española.
b) Aplicaranse a toda persoa, física ou xurídica, calquera que sexa a súa nacionalidade, que se atope ou

actúe en territorio español.
c) Aplicaranse  ás organizacións internacionais con presenza en España cando desenvolvan actividades

que afecten a cidadáns españois
d)  Aplicaranse a toda persoa, física ou xurídica de nacionalidade española que se atope ou actúe en

territorio español.

  52. De acordo co establecido no  Real Decreto 901/2020, de 13 de outubro  as empresas deberán
elaborar e aplicar un plan de igualdade no seguintes casos:

a) Sempre que teñan máis de 250 persoas traballadoras, e para o resto das empresas, se así o establece
o convenio colectivo aplicable.

b) No caso de que teñan 50 ou máis persoas traballadoras.
c) Para empresas con máis de 150 persoas traballadoras, se o convenio colectivo non establece outro

criterio.
d) Ningunha das anteriores é correcta.

53. O artigo 34.8 do estatuto dos traballadores, modificado polo RD 2/2015 de 23 de outubro,
sinala que

a) O traballador terá dereito a adaptar a duración e distribución da xornada de traballo, para facer
efectivo o seu dereito á conciliación da vida persoal, familiar e laboral, segundo as necesidades da
persoa traballadora e coas necesidades organizativas ou produtivas da empresa.

b) O traballador terá dereito a adaptar a duración e distribución da xornada de traballo, para facer
efectivo o seu dereito á conciliación, familiar e laboral, nos termos que se establezan na negociación
colectiva ou no acordo a que chegue co empresario respectando, no seu caso, o previsto naquela.

c)  O traballador terá dereito a adaptar a duración e distribución da xornada de traballo, para facer
efectivo o seu dereito á conciliación da vida persoal, familiar e laboral, só no caso de ter fillos ou
fillas menores de doce anos.

d) O traballador terá dereito a adaptar a duración e distribución da xornada de traballo, para facer
efectivo o seu dereito á conciliación da vida persoal, familiar e laboral, segundo as necesidades da
persoa traballadora.

54. Que órgano administrativo controla e rexistra os plans de igualdade das empresas en España?

a) O Instituto da Muller.
b) O Ministerio de Igualdade, a través do Rexistro de Plans de Igualdade das Empresas (REGCON).
c)  As Comunidades Autónomas.
d) O Observatorio de Igualdade de oportunidades

55. Cal das seguintes modalidades de contratación é indefinida segundo o artigo 16 do Real
Decreto Lexislativo 2/2015, do 23 de outubro polo que se aproba o texto refundido da Lei do
Estatuto dos Traballadores?

a)  Contrato eventual por circunstancias da produción.
b)  Contrato de substitución.
c)  Contrato fixo-descontinuo.
d) Contrato formativo en alternancia

56. Segundo o artigo 11.2 do Real Decreto Lexislativo 2/2015, do 23 de outubro polo que se
aproba o texto refundido da Lei do Estatuto dos Traballadores no contrato formativo en
alternancia, o tempo de traballo efectivo non poderá superar…

a) O 25 % o primeiro ano.
b) O 50 % o primeiro ano.
c) O 65 % o primeiro ano.
d) O 75 % o primeiro ano.

57. Segundo o artigo 15.2 do Real Decreto Lexislativo 2/2015, do 23 de outubro polo que se
aproba o texto refundido da Lei do Estatuto dos Traballadores o contrato temporal por
circunstancias da produción poderá utilizarse cando…

a) Haxa un incremento permanente da actividade.
b) Existan incrementos ocasionais e imprevisibles da actividade.
c) A empresa necesite cubrir un posto estrutural.
d) Para substituír un traballador que solicite voluntariamente a xubilación parcial

58. En que caso pode celebrarse un contrato de substitución segundo o artigo 15.3 do Real
Decreto Lexislativo 2/2015, do 23 de outubro polo que se aproba o texto refundido da Lei do
Estatuto dos Traballadores?

a) Para substituír a un traballador que solicite a xubilación parcial.
b) Para substituír un traballador con dereito a reserva do posto de traballo.
c) Para atender incrementos de produción.
d) Para realizar prácticas profesionais.

59. Segundo o artigo 16.1 do Real Decreto Lexislativo 2/2015, do 23 de outubro polo que se
aproba o texto refundido da Lei do Estatuto dos Traballadores o contrato fixo-descontinuo
utilízase principalmente para…

a) Actividades con necesidades permanentes e continuas.
b) Actividades estacionais ou de tempada.
c) Substitucións de persoal por vacacións.
d) Formación de novas incorporacións

60. De acordo co artigo 8.2 do Real Decreto Lexislativo 2/2015, do 23 de outubro polo que se
aproba o texto refundido da Lei do Estatuto dos Traballadores un contrato de traballo
considérase indefinido cando…

a) Non se celebre por escrito, naqueles casos en que sexa obrigatorio.
b) A empresa non entregue a nómina.
c) O traballador supere o período de proba.
d) O empresario decida facer a primeira prórroga.

PREGUNTAS DE RESERVA

1. A Lei de contratos do sector público permite non publicar determinados datos. Escolla a opción
correcta:

a)  Certo. Por exemplo, se esa información pode obstaculizar a aplicación dunha norma, resultar
contraria ao interese público ou prexudica intereses comerciais lexítimos de empresas públicas
ou privadas.

b)  Non se publica ningunha información si afecta a contratos menores.
c)  Falso. No cabe deixar de publicar ningunha información.
d)  Ningunha é correcta.

2. Segundo a Lei 7/2023  de 30 de novembro de 2023 para a igualdade efectiva de homes e
mulleres de Galicia, ¿Que papel ten a Xunta de Galicia no fomento da “sostibilidade social
empresarial” nas empresas e entidades do terceiro sector?

a)  Impón obrigatoriamente que todas as empresas adopten un plan completo de igualdade.
b) Fomenta que voluntariamente adopten criterios e accións de sostibilidade e social para acadar a

igualdade real entre mulleres e homes.
c) Limita a acción a sancións económicas en caso de incumprimento.
d) Facilita asesoramento e recursos para implementar políticas de igualdade e conciliación sen

carácter sancionador.

3. Cal é a duración máxima dun contrato formativo para a obtención de práctica profesional
segundo o artigo 11.3 do Real Decreto Lexislativo 2/2015, do 23 de outubro polo que se aproba o
texto refundido da Lei do Estatuto dos Traballadores?

a) 6 meses.
b) 1 ano.
c) 2 anos.
d) 3 anos.

4. Segundo o artigo 12.4 do Real Decreto Lexislativo 2/2015, do 23 de outubro polo que se aproba
o texto refundido da Lei do Estatuto dos Traballadores no contrato a tempo parcial, é
obrigatorio…

a) Que a xornada sexa igual ou inferior á metade da xornada completa.
b) Que se formalice sempre por escrito indicando o número de horas ordinarias de traballo.
c) Que o traballador realice horas extraordinarias cando sexa preciso.
d) Que o salario sexa idéntico ao dun traballador a tempo completo.

5. Cal dos seguintes é un dereito derivado do contrato de traballo segundo o artigo 4.2 do Real
Decreto Lexislativo 2/2015, do 23 de outubro polo que se aproba o texto refundido da Lei do
Estatuto dos Traballadores?

a) Reducir unilateralmente a xornada sen causa xustificada.
b) Traballar en condicións de seguridade e saúde.
c) Elixir o horario de forma unilateral.
d) Percibir pagas extraordinarias á elección do empresario.


